
Drejtorati i Bujqësisë Pylltarisë dhe Zhvillimit Rural 
 

 

 

I nderuar Kryetar z. Imri Ahmeti, 

 

Të bashkangjitur gjeni Raportin mujor të aktiviteteve të Drejtoratit të Bujqësisë për periudhën nga 01.07.2026 
deri me 31.07.2026 

RAPORTI PËR MUAJIN KORRIK- 2026 
 

PËRMBLEDHJE E PERGJITHSHME E RAPORTIMIT 

 

SEKTORI I BUJQËSIË 

 

Gjatë kësaj periudhe, fokusi ka qenë në zbatimin e planit të punës, mbështetjen e fermerëve, realizimin e 

projekteve dhe subvencioneve, si dhe koordinimin e aktiviteteve të përditshme në funksion të realizimit të 

projekteve në sektorin e bujqësisë. 

Gjatë muajit korrik kemi vazhduar me digjitalizimin e sipërfaqeve bujqësore, në kuadër të Programit për 

Pagesa Direkte. Stafi i Drejtoratit të Bujqësisë ka qenë në dispozicion të fermerëve për procesin  e aplikimit. 

Afati i fundit për aplikim ka qenë 31 korrik, me ç’rast është bërë përpjekje që të gjithë fermerët e interesuar 

të kenë mundësi të informohen dhe të aplikojnë brenda afatit të përcaktuar. 

Gjatë këtij muaji kemi vazhduar bashkëpunimin dhe takimet me përfaqësuesit e Qatar Charity, me qëllim të 

identifikimit të mundësive për realizimin e projekteve të reja në fushën e bujqësisë dhe zhvillimit rural. 

Gjatë takimeve është diskutuar për mundësitë e bashkëpunimit në projekte që do të kontribuonin në fuqizimin 

e fermerëve, përmirësimin e kapaciteteve të tyre prodhuese dhe pajisjen me mekanizëm dhe mjete të ndryshme 

bujqësore. Bashkëpunime të tilla vlerësohen si të rëndësishme për rritjen e kapaciteteve të fermerëve dhe 

krijimin e mundësive të reja për zhvillimin e bujqësisë në Komunën tone 

Gjatë muajit korrik kemi realizuar vizita të vazhdueshme në terren për monitorimin dhe përcjelljen e fushatës 

së korrje-shirjeve, me qëllim të vlerësimit të ecurisë së procesit, gjendjes së kulturave bujqësore dhe 

problematikave eventuale të paraqitura gjatë kësaj periudhe. 

Bazuar në rekomandimet e Ministrisë së Bujqësisë, gjatë kësaj fushate çmimi për korrje-shirje është 

përcaktuar në 140 euro për hektar. 

Në përgjithësi, fushata e korrje-shirjeve është zhvilluar në mënyrë të mirë dhe pa probleme të theksuara në 

terren. Rendimentet e grurit kanë qenë të kënaqshme, me një rendiment mesatar prej rreth 6,000 kg për hektar. 

Gjatë monitorimit në terren është evidentuar edhe një rast i dëmtimit nga zjarri, ku gjatë procesit të korrjes 

janë përfshirë nga zjarri rreth 3 hektarë me grurë. 

Gjatë muajit korrik kemi filluar dhe vazhduar procedurat e prokurimit për blerjen e mekanizmit dhe pajisjeve 

bujqësore për fermerët përfitues që janë përzgjedhur në listën e pritjes. 

Gjatë muajit korrik kemi pranuar edhe disa kërkesa nga fermerët lidhur me dëmet e shkaktuara në kulturat 

bujqësore dhe pronat e tyre si pasojë e kushteve të vështira atmosferike, përfshirë erërat e forta.  

Komisioni përkatës ka pranuar dhe evidentuar kërkesat e fermerëve dhe ka vazhduar me vizita në terren, me 

qëllim të konstatimit, evidentimit dhe vlerësimit të dëmeve të shkaktuara. 

 


